
GOUVÈNÈ CUOMO ANONSE NOUVO COLD SPRING HARBOR LABORATORY 

 

Nassau County Facility Pral Konsantre sou Tès Medikaman Avanse pou Rechèch sou Kansè epi pou Ede 

CSHL Konsève Plis pase 900 Djòb 

 

Jodi a, Gouvènè Andrew M. Cuomo te anonse Cold Spring Harbor Laboratory (CSHL), yon enstitisyon 

entènasyonal ki selèb nan rechèch, te kòmanse Sant Terapetik Eksperimantal Pre-Klinik li nan 

Woodbury, Konte Nassau. Pwojè a, k ap vanse avèk yon sibvansyon $2 milyon dola nan pwogram Konsèy 

Rejyonal Gouvènè Cuomo, pral ede Laboratwa a kenbe plis pase 900 djòb epi avanse Pwogram Terapetik 

Kansè CSHL lè yo kreye yon sant tès medikaman avanse. 

 

Gouvènè Cuomo di konsa, “Pwojè agrandisman sa a montre kijan Long Island ap vin yon sant prensipal 

pou etid syantifik ak medikal. Avèk sipò Pwogram Konsèy Rejyonal la, Cold Spring Harbor Laboratory ap 

vanse avèk yon sant ki pral pèmèt rechèch enpòtan k ap chèche avanse kalite swen sante a toupatou 

nan lemonn. Mwen kontan paske pwojè sa a ap egzekite kounye a, epi mwen espere wè enpak pozitif 

sou rejyon an pou anpil ane k ap vini.” 

 

Ko-Prezidan LIREDC, Kevin Law, Prezidan Long Island Association ak Stuart Rabinowitz, Prezidan, Hofstra 

University, di konsa, “Inogirasyon jodi a se yon gwo poto-mitan non sèlman pou Cold Spring Harbor 

Laboratory ak Long Island, men tou pou rechèch enpòtan CSHL ap fè pou jwenn fason ki tounèf pou 

trete kansè epi pou amelyore kalite lavi a pou moun ki toupatou nan lemonn. Konsèy la te idantifye 

pwojè a kòm yon priyorite nan ane 2011 paske li kreye djòb, sipòte devlopman ekonomik epi avanse 

sante ak endistri teknoloji a nan Long Island. Nou felisite Dr. Stillman ak tout anplwaye - ak fiti anplwaye 

– CSHL, epi mwen espere wè reyalizasyon nouvo sant enpòtan sa a.”  

 

Cold Spring Harbor Laboratory se yon enstitisyon prive, non-komèsyal, ki gen kèk pwogram rechèch ki 

konsantre sou kansè, newo-byoloji, jenetik vejetal, jenomik, ak byo-enfòmatik. CSHL anplwaye plis pase 

600 syantifik kounye a, epi nan istwa li, li te gen uit Loreya Pri Nobèl ki travay nan Laboratwa a. Yo te 

dekouvri premye jèn kansè imen nan CSHL, epi yo te jwenn anpi rezilta enpòtan sou pwosesis jenetik ak 

trajektwa kansè nan Laboratwa a. Pwojè a, ki se yon pati nan Pwojè Terapetik Kansè CSHL, gen ladan 

konstwiksyon Sant Terapetik Eksperimantal Pre-Klinik, yon eleman enpòtan nan rechèch translasyonèl 

sou kansè poumon, kansè fwa, kansè pankreyas, kansè pwostat ak kansè tete a, epi melanòm ak lesemi. 

Sant lan pral nan kanpis Woodbury CSHL nan Konte Nassau.  

 

Dr. Bruce Stillman, Prezidan ak Direktè Jeneral, Cold Spring Harbor Laboratory, di konsa, “Avèk nouvo 

sant sa a, nou vle ogmante nèt enpak sa yon enstitisyon akademik tankou CSHL fè pi byen:  dekouvri sib 

pou nouvo terapi kansè ki baze sou konesans apwofondi byoloji kansè. Pwojè Terapetik Kansè a vize pou 

fè livrezon medikaman kandida ki byen valide pou endistri a. Answit, endistri a kapab konsantre sou sa li 

fè pi byen: optimize molekil kandida yo epi teste yo sou pasyan ki gen kansè. CSHL anvizaje kolaborasyon 

avèk lòt rechèch ak sant klinik ak byoteknik ak konpayi famasi ki kapab kontribiye epi jwenn avantaj nan 

akedik CTI ki entegre sou plan vètikal.” 

 

Nan Seri 1 pwogram Konsèy Rejyonal la, Konsèy Devlopman Ekonomik Rejyonal Long Island te konsidere 

Sant Terapetik Eksperimantal Pre-Klinik kòm yon sant transfòmasyon epi yo te apwouve li kòm yon 

Pwojè Priyoritè, pou resevwa tout sipò Konsèy la. Kòm yon rezilta, CSHL te resevwa yon sibvansyon $2 

milyon dola nan prim ankourajman ki baze sou pèfòmans nan Empire State Development pou ede reye 

Sant Terapetik Eksperimantal Pre-Klinik. Finansman ESD ap sipòte yon pòsyon nan pwojè $15 milyon 

dola, ki pral fasilite kreyasyon 30 nouvo djòb. 

 

Prezidan, Direktè Jeneral ak Manm Komisyon Empire State Development, Kenneth Adams, di konsa, “Eta 

New York kontan anpil pou ede sant tès avanse Cold Spring Harbor Laboratory, pou ede sipòte rechèch 

nan transfòmasyon li ak travay devlopman epi pou devlope gwoup byoteknik nan Long Island. Nouvo 

sant $15 milyon dola CSHL pral non sèlman pèmèt premye enstiti rechèch sa a agrandi kapasite li nan 

rechèch sou kansè, men tou l ap kreye plis pase de douzèn nouvo djòb ki peye byen.” 

 

Thompson Reuters klase CSHL #1 san pwoblèm pou enpak li sou byoloji molekilè nan dènye dizan yo; li 

se youn nan swasanntwa enstitisyon ki jwenn sipò nan Pwogram Sant Kansè National Cancer Institute 

(NCI); epi yo te deziyen li sant kansè NCI depi ane 1987. 

 

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


